
UMUMIY O‘RTA TA’LIM MAKTAB O‘QUVCHILARNING GEOMETRIK 

TASAVVURLARINI SHAKLLANTIRISHDA UCH O‘LCHOVLI O‘QUV 

VOSITALARNING IMKONIYATLARI 

Qulmurodov Islombek Elmurot o‘g‘li 

Samarqand shahar 1-IDUM 

Annotatsiya: Ushbu maqolada umumiy o‘rta ta’lim maktab o‘quvchilarning 

geometrik tasavvurlarini shakllantirish muammolari va ularning yechimiga oid tahliliy 

ma’lumotlar keltirilgan. Shuningdek, o‘quvchilarning geometrik tasavvurlarini 

дидактических возможностей трехмерных образовательных 

Kirish. Umumiy o‘rta ta’lim maktablarida o‘tiladigan geometriya kursi 

planimetriya va stereometriya bo‘limlaridan iborat. Bunda dastlab o‘quvchilarga 

planimetriya qismi o‘rgatilib, undan so‘ng stereometriyaga o‘tiladi. Stereometriya 

bo‘limida o‘quvchilarning fazoviy fikrlashni rivojlantirishni bazaviy darajasi 

o‘rgatiladi [1, 2]. Bunda o‘quvchilarni obyektlarning turli fazoviy shakllari, ularni 

tasvirlash usullari bilan tanishtiradi va geometrik miqdorlarni o‘lchash ko‘nikmalarini 

shakllantirishga imkon beradi. Stereometriya bo‘limini ba’zi mavzularni o‘quvchilar 

o‘rganishda ko‘plab uch o‘lchovli obyektlar va ularning xususiyatlarini idrok etish 

bilan bog‘liq muammolarga duch kelishadi. Shuningdek, ko‘pchilik o‘quvchilar uch 

o‘lchamli obyektlarning ba’zi parametrlarini tasavvur qila olmaydi [3].  

Bu borada A.S.Seryukovaning ta’kidlashicha, stereometriya “o‘quvchilarning 

fazoviy tushunchalari va tasavvurlarini, mantiqiy tafakkurini shakllantiradi va 

rivojlantiradi, obyektlarning fazoviy xususiyatlari va munosabatlarini aniqlash hamda 

muammoni hal qilish jarayonida ular bilan ishlash qobiliyatini shakllantiradi. 

Stereometrik masalalarni yechish qobiliyati maktab bitiruvchilarining matematik 

tafakkuri rivojlanish darajasi va o‘rganilayotgan o‘quv materialini chuqur 

anglashning asosiy ko‘rsatkichlaridan biridir”. A.S.Seryukovaning bildirishicha, 

ushbu tushunchalarning tushuntirish bir muncha qiyinchiliklarni, ya’ni tasavvurini 

hosil qilish va turli masalalarni shartini tushunmaslik kabi muammolarni keltirib 

chiqaradi [4]. 

Shuning uchun bugungi kunda umumiy o‘rta ta’lim maktab o‘quvchilarining 

geometrik masalalarni, jumladan stereometriyaga oid masalalarni yechishda, ularning 

tasavvurlarini sharkllantirish muhim masalalardan biri sanaladi. Ushbu muammolarni 

yechish yo‘llaridan biri sifatida kompyuterning modellashtirish dasturlaridan va uch 

o‘lchovli o‘quv vositalardan foydalanish maqsadga muvofiq sanaladi. 

Adabiyotlar tahlili. Umumiy o‘rta ta’lim maktab o‘quvchilarining geometrik 

tasavvurlarini shakllantirishda va ijodiy qobiliyatlarini rivojlantirishda axborot 

texnologiyalari vositalaridan foydalanishga oid tadqiqotlar A.N.Bakurov [5], 

O.N.Kostrova [6], O.A.Grishinan [7], M.A.Mozgovaya [8] kabi olimlar tomonidan 

amalga oshirilgan. Ularning bildirishicha, o‘quvchilarning geometrik tasavvurlarini 

shakllantirishda va geometrik masalalarni yechishga oid ijodiy qobiliyatini oshirishda 

kompyuterning modellashtirish dasturlari, xususan uch o‘lchovli grafik dasturlar 

hamda didaktik elektron ta’lim resurslar muhim pedagogik dasturiy vosita bo‘lib 

xizmat qiladi.  

Xususan, A.N.Bakurovning bildirishicha, o‘quvchilarning geometrik 

tasavvurlarini shakllantirishda kompyuterning dinamik modellashtirishda foydalanish 

quyidagi imkoniyatlarni ta’minlaydi: yaratilgan obyektlar orasidagi bog‘liqliklarning 

ierarxik tuzilishini taqdim etadi; geometrik shakllarni turli shaklda taqdim etish; 

parametrlarga dinamik ravishda bog‘liq bo‘lgan nuqtalarning geometrik joylashuvini 

qurish; koordinatalar va vektorlarning fazoviy joylashuvlarini hosil qilish; dinamik 

geometriya tizimlarida intuitiv grafik interfeysning mavjudligi tufayli kompyuter 

modellarini qurish jarayonini soddalashtirish [5]. 

O.N.Kostrovaning bildirishicha, uch o‘lchovli o‘quv vositalar geometrik 

shakllarni uch o‘lchovli ko‘rinishini hosil qilish orqali tushunchalarni vizual 

tasvirlash hamda chizmalarni namoyish qilish uchun pedagogik vosita bo‘lib xizmat 

qiladi [6].  

O.A.Grishinaning ta’kidlashicha, kompyuterning modellashtirish vositalari, 

shu jumladan elektron o‘quv resurslari interfaol matematik muhitlar bilan to‘ldiriladi, 

ular kompyuterda geometrik yasashlarni shunday bajarishga imkon beruvchi dasturiy 

ta’minot bo‘lib, chizmaning geometrik obyektlaridan biri o‘zgarganda, qolganlari 

ham ko‘rsatilgan munosabatlarni saqlagan holda o‘zgaradi. Bu o‘quvchilarning 

kompyuterda geometrik modellashtirish ko‘nikmalarini rivojlantirishni ta’minlash 

asosida murakkab geometrik tasvirlarni yaratish orqali ularning bilim faolligini 

aktuallashtirishga yordam beradi [7]. 

M.A.Mozgovayaning bildirishicha, maktab geometriyasini modellashtirish 

uchun maxsus dasturlar birinchi navbatda o‘quv xarakteriga ega va har doim ham 

o‘qituvchiga darsda kerak bo‘lishi mumkin bo‘lgan to‘liq didaktik materialni 

tayyorlash imkoniyatini bermaydi. Shuning uchun 3D muharrirlarining elektron 

muhitlaridan foydalanish maqsadga muvofiq sanaladi. Chunki ular stereometrik 

figuralarning, tekislik kesimlarining nisbiy pozitsiyalarini aks ettirish, shuningdek, 

tasvirlarni tez o‘zgartirish va tahrirlash uchun ko‘proq funksionallikni ta’minlaydi. 

Taxmin qilish mumkinki, bunday AKT vositalaridan foydalanish o‘qituvchiga 

maktab o‘quvchilarini stereometrik masalalarni yechishga samaraliroq o‘rgatish 

uchun o‘quv va uslubiy materiallarni tayyorlash imkonini beradi [8]. 

Shunday qilib, yuqorida keltirilgan olimlarning fikrlarini tahliliga ko‘ra, 

geometriyani o‘qitishning uslubiy tizimi matematik modelni vizualizatsiya qilish 

orqali vizual modellashtirish usuliga asoslanadi, bu geometrik shakllarning grafik 

tasvirlarini qurish orqali o‘quvchilarning fazoviy tasavvurlarini shakllantirish va 

tafakkurini rivojlantirish imkonini beradi. 

Tadqiqot metodologiyasi. Geometrik masalalarini yechish va o‘quvchilarning 

geometrik tasavvurlarini shakllantirishda uch o‘lchamli grafikadan foydalanish 

muhim ahamiyat kasb etadi [9]. Chunki dekart koordinatalar tizimi uch o‘lchovli fazo 

bo‘lganligi sababli, maktab o‘quvchilari fazoda kerakli jismning joylashishini 

tushunib yetishga va masalalarni yechishga oid tasavvurlari shakllanadi. Shuning 

uchun, geometrik obyektlarni 3D modellar shaklida ko‘rsatishga imkon beradigan 

dasturlardan foydalanish maqsada muvofiq sanaladi [10]. Bunga misol sifatida 

dinamik grafik muhit sifatida GeoGebra dasturini keltirish mumkin. GeoGebra 

dasturini bajariladigan funksiyalarga qarab uch guruhga bo‘lish mumkin: o‘qituvchi 

rolini bajarish; bilim olish vositasi sifatida foydalaniladiga; o‘quvchi mustaqil 

ravishda foydalaniladigan [6]. 

Tavsiya etilayotgan GeoGebra dasturi fazoda geometrik figuralarni qurish 

qobiliyatiga alohida o‘rin berilgan stereometrik masalalarni yechishda zamonaviy 

pedagogik dasturiy vosita bo‘lib xizmat qiladi [10]. GeoGebra dasturi oʻqituvchilarga 

algebraik va geometrik mazmunga ega boʻlgan turli masalalarni modellashtirish va 

yechish, funksiyalar grafiklarini qurish, nuqtalar, vektorlar, chiziqlar, geometrik 

figuralarni kesmalar bilan tuzilmalarni yaratish, funksiyalarning eng katta va eng 

kichik qiymatlarini, integrallar, hosilalarni topish imkonini beradi [6]. Shuningdek, 

geometrik figuralarning tekislik va fazoviy tasvirlari, konstruktsiyalarni to‘ldiradi 

hamda ularni dinamik ravishda o‘zgartiradi. Shu bilan birga ushbu dastur 

o‘qituvchiga geometrik tajribalar o‘tkazish va geometrik kattaliklar o‘rtasidagi 

munosabatlarni o‘rnatish kabi imkoniyatlarga ega. Masalan, stereometriyadagi 

muammolarni hal qilish uchun GeoGebra nafaqat fazoviy jismlarni qurishga, ular 

bilan turli xil manipulyatsiyalarni amalga oshirishga imkon beradigan vositalarga ega 

(figuraning asosiy nuqtalarini o‘zgartirish, aylantirish va joylashuvi) hamda nuqtalar 

orasidagi masofani topish va burchaklarni hisoblash kabi imkoniyatlarni taqdim etadi 

[10]. 

Tahlil va natijalar. Raqamli texnologiyalarning rivojlanishi va grafik 

dasturlarning takomillashuvi tufayli o‘quvchilarga stereometriyani tushunish va 

o‘rganishga qulayliklarini keltirib chiqarmoqda [2]. Bunda quyidagi imkoniyatlarni 

taqdim etadi: 

- geometrik jismlar haqidagi dastlabki ma’lumotlar; 

- jismlarning hajmi; 

- to‘g‘ri burchakli parallelepipedning xossalari; 

- aylanish jismlari va sirtlari; 

- koordinatalar va vektorlar. 

Olib borilgan izlanishlar tahliliga ko‘ra, stereometriyaga oid mavzularini 

o‘rganishda o‘quvchilarning obyektlarni fazoda tasvirlay olmasliklari, tekislikdan uch 

o‘lchovli tasvirga o‘tishdagi qiyinchiliklarga va fazoviy tasvir uchun vositalarning 

yetishmasligi kabi muammolarga duch kelishadi. 

Bu kabi ba’zi muammolarni an’anaviy usullar yordamida hal qilish mumkin, 

ammo amaliyot shuni ko‘rsatadiki, ular o‘quvchilarning yetarli darajada 

tasavvurlarini shakllantirish imkonini bermaydi. Shu bois, o‘qituvchi darslarda 

o‘quvchilarning tasavvurlarini shakllantirishga oid ta’lim faoliyatini amalga oshirishi 

kerak [11]. Bunda o‘qituvchi geometrik shakllarni uch o‘lchovli dinamik tasvirlarni 

hosil qiluvchi dasturlar va uch o‘lchovli pedagogik dasturlar yordamida darslarni 

loyihalash lozim. Bunda quyidagi imkoniyatlarni ta’minlaydi: 

- geometrik jismlarni yasash texnikasini o‘zlashtirish; 

- obyektlarning dinamik o‘zgarishi; 

- obyektlarning parametrlarini o‘lchash - masofalar va uzunliklar, maydonlar 

va hajmlar; 

- tekisliklar, chiziqlar va vektorlar orasidagi fazoviy burchaklar; 

- obyektlarni samarali namoyish etish; 

- figuralar va kesmalarning kesishuvini uch o‘lchovli obrazini taqdim etish; 

- ko‘pburchaklarning uch o‘lchovli modellarini qurish.  

Bularni amalga oshirishda GeoGebra, Zolushka, Geometria, Cabri 3D kabi 

dinamik grafik dasturlarni keltirish mumkin. Ushbu grafik dasturlardan funksional 

foydalanish mumkin bo‘lgan dasturiy ta’minot sifatida Cabri 3D va GeoGebrani 

keltirish mumkin. Agar Cabri 3D dasturi Windows va Mac OS platformalari uchun 

chiqarilgan bo‘lsa, GeoGebra dasturi mobil platformalar uchun ham samarali 

hisoblanadi. GeoGebra dasturi o‘quvchilarning geometrik tasavvurlarini 

shakllantirishda va individual faoliyatini yanada samarali tashkil etish imkonini 

beradi. Asosiy e’tibor faoliyat natijalarini, shuningdek, unga olib kelgan o‘ziga xos 

kognitiv harakatlarni tushunish qobiliyatiga qaratiladi [12]. Shu bilan birga 

geometriyaga oid uch o‘lchovli elektron ta’lim resurslarni ishlab chiqishda Blender, 3 

D MAX, Google SketchUp, CINEMA 4D Studio, FaceGen Modeller, iClone, Wings 

3D , Sweet Home 3D grafik dasturlardan foydalanish samarali hisoblandi. Ushbu 

dasturiy vositalar yordamida geometrik figuralarning uch o‘lchovli obrazini yaratish 

imkonini beradi.  

Tavsiya etilayotgan grafik dasturlar yordamida geometriya darslarini 

loyihalash orqali o‘quvchilarda uch o‘lchamli obyektlar parametrlarini to‘g‘ri 

tushunishni shakllantirish uchun bosqichma-bosqich amaliy topshiriqlarni ishlab 

chiqish imkonini beradi. Bunday usullar o‘quvchilarga tushunchalar orasidagi 

munosabatlarni topishga va stereometriyaga oid muammoli masalalarni mustaqil 

ravishda yechish yo‘llarini topishga imkon beradi. 

https://google-sketchup.ru.malavida.com/windows/
https://cinema-4d-studio.ru.malavida.com/windows/
https://facegen-modeller.ru.malavida.com/windows/
https://iclone.ru.malavida.com/windows/
https://wings-3d.ru.malavida.com/windows/
https://wings-3d.ru.malavida.com/windows/
https://sweet-home-3d.ru.malavida.com/windows/

Xulosa va takliflar. Shunday qilib, o‘quvchilarning geometrik tasavvurlarini 

shakllantirishda kompyuterning uch o‘lchovli grafik dasturlar va elektron o‘quv 

vositalar muhim pedagogik dasturiy vosita bo‘lib xizmat qiladi. Bunda 

o‘quvchilarning geometrik masalalarni yechishga oid intellektual qobiliyatlarni 

rivojlantirishga, ijodkorlik va o‘z-o‘zini bilishda barqaror ta’lim motivatsiyasi uchun 

qulay shart-sharoitlarni yaratishga imkon beradi hamda kasbiy kompetensiyalarni 

egallashi uchun yangi imkoniyatlar yaratiladi. Shuning uchun umumiy o‘rta ta’lim 

maktablarida geometriya fanining o‘qitish samaradorligini oshirsihda GeoGebra 

dasturidan va uch o‘lchovli elektron ta’lim resurslardan foydalanish maqsadga 

muvofiq sanaladi. Uch o‘lchovli elektron ta’lim resurslarni ishlab chiqishda yuqorida 

tavsiya etilgan grafik dasturlardan foydalanish tavsiya etiladi. 

